
SURXONDARYO VILOYATIDA TURIZM SOHASINING INSTITUTSIONAL VA
TASHKILIY-HUQUQIY ASOSLARI SHAKLLANISH TARIXI (1992-2000-YILLAR)

For citation: Nuralibek S. Bozarov. HISTORY OF THE FORMATION OF INSTITUTIONAL
AND ORGANIZATIONAL-LEGAL BASIS OF THE TOURISM SECTOR IN
SURKHANDARDO REGION (1992-2000). Look to the past. 2026, vol. 9, issue 9.

d http://dx.doi.org/10.5281/zenodo0.23031823

ANNOTATSIYA
Mazkur maqgolada O‘zbekiston mustaqillikka erishgandan so‘ng Surxondaryo viloyatida
turizm sohasining institutsional hamda tashkiliy-huquqiy asoslari shakllanish jarayoni va tarixiy
bosqichlari yoritilgan. Maqgolada 1992-yilda "O*zbekturizm" milliy kompaniyasining tashkil etilishi
hamda uning mintagaviy bo‘limi — Surxondaryo turizm bviloyatida turizm boshgaruvining yo‘lga
qo‘yilishi arxiv hujjatlari va manbalar asosida tahlil gilingan. Xususan, ushbu davrda viloyatda
sohani rivojlantirishda muhim bo‘g‘in bo‘lib xizmat qilgan "Termiz turist* hamda "Denov
sayohatlar byurosi" faoliyati, ularning moddiy-texnik bazasi, dastlabki turistik yo‘nalishlarni tashkil
etishdagi tashkiliy va amaliy sa’y-harakatlari ochib berilgan. Shuningdek, 1992-2000-yillarda
viloyat turizmining tashkiliy-huquqiy poydevori yaratilishining 0‘ziga xos xususiyatlari va tarixiy
tajribasi ilmiy jihatdan baholangan.
Kalit so‘zlar: O‘zbekiston tarixi, Surxondaryo viloyati, turizm tarixi, institutsional asoslar,
"O‘zbekturizm" milliy kompaniyasi, "Termiz turist", Denov sayohatlar va ekskursiyalar byurosi,
tashkiliy-huquqiy baza, ziyorat turizmi.

Hypammbex bo3apos,

I[OKTOpaHT I[eHayCKOFO HHCTHUTYTa
ONpCAPUHUMATCIIBCTBA U ICAAr OTUKU
nuralibek_bozarov@dtpi.uz

HUCTOPUSA ®OPMUPOBAHUA HHCTUTYIIMOHAJIIBHON "
OPI'AHU3AIIMOHHO-ITPABOBOM OCHOBBI TYPUCTUUYECKOI'O CEKTOPA B
CYPXAHJIAPJICKOM OBJIACTH (1992-2000)

AHHOTALIUA

B nanHO# cTaThe Ha OCHOBE apXMBHBIX JOKYMEHTOB U HCTOYHHMKOB OCBEIIAIOTCS MPOIIECCHI

Y UCTOPUYECKHUE dTarnbl (OPMUPOBAHUS HHCTUTYIIMOHAIBHBIX ¥ OPTaHU3AI[HOHHO-TIPABOBBIX OCHOB
cdepsl TypusMa B CypxaHIapbHHCKOW 007acTH mociie oOpeTeHus: Y30eKUCTaHOM HE3aBHUCUMOCTH.

B uccnenoBanuu npoaHanu3upoBaHo co3fanue HamuonanpHON KoMmanuu «Y30ekTypusm» B 1992
rojly M CTaHOBJIEHUWE CHCTEMBI ympaBieHus TypusMoM B CypXaHIapbUHCKOM peruoHe. B
YaCTHOCTH, PACKpBITa NEeATENbHOCTh «Tepme3 Typuct» u «JleHayckoro Ompo MyTEHIECTBUH H
AKCKYpPCHUI», CHITPABIIMX KIIOYEBYIO POJIb B PA3BUTUM OTPACIU B PErHOHE B ATOT MEPHUOJ, UX
MaTepuambHO-TEXHUUYECKass 0a3a, a TakKe OpPraHW3al[MOHHBIE W MPAKTHUYECKHUE YCHIIUS TI0
CO3/IaHUI0 TEPBBIX TYPUCTHUYECKUX MapUIpyTOB. Takke HAYyYHO OIICHEHBI OCOOCHHOCTH H
HCTOPUYECKHH OMBIT (OPMUPOBAHUS OPTraHU3AIMOHHO-TIPABOBOTO PyHIAMEHTA TypHU3Ma B PETUOHE
B 19922000 romax.

KuroueBble ciioBa: uctopus Y3oekucrana, CypxanaapbuHCKas 00J1acTh, HCTOPHS TypHU3Ma,
WHCTUTYLIHOHANBbHBIE OCHOBBI, HK «VY30ekTypusm», «Tepmes typuct», «JleHayckoro Orwopo
MyTENIECTBUN U 9KCKYPCHil», OpraHu3aIl[MOHHO-TIpaBoBas 06a3a, MaJTOMHUYECKUHN TYPHU3M.

Nuralibek S. Bozarov,

Doctoral student of Denov Institute of
Entrepreneurship and Pedagogy
nuralibek_bozarov@dtpi.uz

HISTORY OF THE FORMATION OF INSTITUTIONAL AND
ORGANIZATIONAL-LEGAL BASIS OF THE TOURISM SECTOR IN SURKHANDARDO
REGION (1992-2000)

ABSTRACT
This article highlights the process and historical stages of establishing the institutional and
organizational-legal foundations of tourism in Surkhandarya region following Uzbekistan's
independence. Based on archival documents and sources, the research analyzes the creation of the
"Uzbektourism™ National Company in 1992 and the establishment of the regional tourism
management structure in Surkhandarya. Specifically, the article explores the activities of the
"Termez Tourist" and " Denau Bureau of Travel and Excursions”, which served as crucial
operational units in developing the sector during this period, detailing their infrastructure, material
base, and practical efforts to organize early tourist routes. Furthermore, the characteristics and
historical experience of building the organizational and legal framework for regional tourism
between 1992 and 2000 are scientifically evaluated.
Index Terms: History of Uzbekistan, Surkhandarya region, history of tourism, institutional
foundations, "Uzbektourism™ National Company, "Termez Tourist", Denau Bureau of Travel and
Excursions, organizational-legal framework, pilgrimage tourism.

Dolzarbligi:

O‘zbekiston Respublikasi o‘z mustaqilligini qo‘lga kiritgach, iqtisodiyot va ijtimoiy-
madaniy hayotning barcha sohalarida bo‘lgani kabi milliy turizm sanoatini barpo etish va uni
zamonaviy tamoyillar asosida boshgarish masalasi davlat siyosatining ustuvor yo‘nalishlaridan
biriga aylandi. Sho‘rolar davrida turizm sohasi markazlashtirilgan tartibda boshqarilib,
hududlarning, xususan, boy tarixiy-madaniy va tabiiy-rekreatsion salohiyatga ega bo‘lgan
Surxondaryo viloyatining o0‘ziga xos imkoniyatlaridan to‘liq foydalanish cheklangan edi.
Mustaqillikning dastlabki yillaridanog milliy turizm infratuzilmasini va uni boshgarishning mugobil
institutsional hamda tashkiliy-huqugiy tizimini yaratish muhim zaruriyatga aylandi. Yuqorida
ko‘rsatib o‘tilgan jarayonlar tadqiqot mavzusini yanada chuqurroq tadqiq qilish zaruriyatini va
ushbu maqolaning dolzarbligini belgilab beradi.

O‘rganish usullari va o‘rganilganlik darajasi:

Ushbu magolaning xolisligi va ilmiyligini ta’minlashda tarixiylik, xolislik, tarixiy-giyosiy
tahlil usullaridan foydalanildi. Shuningdek, 1992-2000-yillarda Surxondaryo viloyatida turizm
sohasining tashkiliy-huquqgiy bazasi va institutsional tuzilmalari shakllanish bosgichlarini izchil
yoritishda arxiv hujjatlaridagi ragamli ko‘rsatkichlar hamda hisobotlarni baholashda statistik tahlil,

0‘tmish tajribasini bugungi turizm siyosati bilan bog‘liqlikda ko‘rib chigishda esa pragmatik bilish
usuli qo‘llanildi.

Mazkur magolani yozishda asosiy e’tibor va birlamchi ilmiy muomalaga Kiritilayotgan
dalillar Surxondaryo viloyat davlat arxivi va O‘zbekiston Respublikasi Milliy arxivi fondlari
materiallari  hamda  1992-2000-yillarga oid normativ-huqugiy hujjatlar va  statistik
ma’lumotnomalar tahliliga garatildi.

Tadqiqot natijalari

Mustaqillikning dastlabki yillarida turizm sohasini tubdan isloh gilish va uni davlat yo‘li
bilan tartibga solish choralari ko‘rildi. O‘zbekistonda jahon andozalariga mos keladigan sayyohlik
tizimini shakllantirish, ushbu sohani boshgarish mexanizmini takomillashtirish hamda uning
iqtisodiy samaradorligini oshirish magsadida O‘zbekiston Respublikasi Prezidentining 1992-yil 27-
iyuldagi Ne PF-447-son Farmoni bilan “O‘zbekturizm” milliy kompaniyasining tashkil etildi.
Natijada Sovet davridan qolgan Kasaba uyushmalari qoshidagi va “Inturist” tizimidagi sayohat va
ekskursiya kengashlari tugatilib, uning bazasida yangi milliy turizm boshgaruvi apparati
shakllantirildi.[1] Shuningdek, sobiq Ittifogga bo‘ysunuvchi turistik korxona va muassasalarning
respublika huquqiy tasarrufiga o‘tkazildi.

Surxondaryo viloyatida ushbu islohotlar ijrosini ta’minlash magsada viloyat hokimligi
hamda “O‘zbekturizm” milliy kompaniyasining qo‘shma qaror va ko‘rsatmalari asosida
“O‘zbekturizm” milliy kompaniyasining Surxondaryo viloyat mintaqaviy bo‘limi tashkil etildi.
Ushbu muassasa zimmasiga viloyat hududidagi barcha turistik obyektlar, mehmonxonalar va
marshrutlarni yagona davlat siyosati asosida muvofiglashtirish vazifasi yuklatildi.

Mustaqillikning dastlabki yillarida Surxondaryo viloyatida ichki turizmni rivojlantirish
hamda aholining madaniy-ma’rifiy saviyasini oshirishda “Termizturist” (Termiz sayohatlar va
ekskursiyalar bo‘limi) tashkiloti yetakchi o‘rin tutdi. Tashkilot faoliyatini o‘rganishda arxiv
hujjatlari tahlili shuni ko‘rsatadiki, 1992-yilning o‘zida viloyatda maktab o‘quvchilari hamda
yoshlar uchun maxsus Yyo‘naltirilgan ekskursion-sayyohlik dasturlari tizimli ravishda yo‘lga
qo‘yilganligini ko‘rish mumkin.

Jumladan, “Termizturist” sayyohlik boshgarmasi tomonidan 1992-yil 20-aprelda
tasdiglangan hamda o‘sha yilning 6-iyulidan amalga Kkiritilgan me’moriy-moliyaviy hujjatga
muvofiq, 30 kishilik maktab o‘quvchilari guruhlari uchun tematik va geografik jihatdan
tabaqgalashtirilgan maxsus ekskursiya(sayohat)lar tarmog‘i ishlab chigilgan. Ushbu ekskursiya
yo‘nalishlarini shartli ravishda to‘rtta asosiy guruhga bo‘lish mumkin:

1. Tarixiy-arxeologik va ziyorat yo‘nalishida esa Surxondaryoning gadimiy va o‘rta asrlar
me’moriy merosini o‘rganishga qaratilgan "Hakim at-Termiziy", "Sulton Saodat", "Qirg-qgiz",
"Fayoztepa" hamda "Zilm-tepa" kabi 1 soatlik va 14 soatlik majmuaviy marshrutlar shular
jumlasidandir. Bu Mustagqillikning ilk yillaridanoq viloyatda ziyorat va arxeologik turizmga davlat
darajasida ustuvor ahamiyat berilganini tasdiglaydi.

2. Ekoturizm va o‘lkashunoslik yo‘nalishida "O‘lkam — faxrim mening — Termiz, Denov",
"Ko‘hitang go‘zalliklari" (14 soatlik) hamda "Surxondaryo yo‘llari bo‘ylab" (10 soatlik) avtobus
ekskursiyalari orgali o‘quvchilar viloyatning tabiati, geografiyasi va Denov kabi yirik tuman
markazlari tarixi bilan tanishtirilgan.

3. Mintagalararo va xalgaro turizm alogalarida "Shaartuz— Do‘stlik yo‘llari" (14 soatlik
avtobus yo‘nalishi) marshrutining mavjudligi diqqatga sazovordir. Bu 1990-yillar boshida
Surxondaryo viloyati va qo‘shni Tojikiston Respublikasining Shaartuz tumani o‘rtasida yaqin
turistik va madaniy alogalar saglanib golganidan dalolat beradi.

4. Madaniy-ma’rifiy va sanoat ekskursiyalari yo‘nalishida esa O‘lkashunoslik muzeyi,
Hayvonot bog‘i hamda "Viloyatning suv arteriyalari" kabi gidrotexnik va ishlab chiqgarish
inshootlariga uyushtirilgan ekskursiyalar yosh avlodning dunyoqarashini kengaytirishga xizmat
gilgan.[2]

Mustagqillikning dastlabki oyida respublikada shakllanayotgan bozor munosabatlariga o‘tish
jarayoni turizm sohasida bir qator tashkiliy va moliyaviy qiyinchiliklarni keltirib chigardi.
O‘zbekiston respublika turizm va ekskursiyalar kengashi Kollegiyasining 1992-yil may oyidagi

35



B3ITIA7 B MPOLLAOE | LODK TO THE PAST

Ne3-2-sonli garorida ta’kidlanganidek, 1992-yilning | choragida respublika bo‘yicha turizm
xizmatlari hajmi va turistlar ogimi keskin kamayib ketdi. Xususan, ko‘zlangan 122,9 min rubl
0‘rniga amalda bor-yo‘g‘i 72 mln rubllik xizmat ko‘rsatilib, rejaga nisbatan bajarilish ko‘rsatkichi
78,2 foizni tashkil etdi [3]. Ushbu umumtizim ingirozi Surxondaryo viloyatidagi hududiy turizm
tuzilmalariga ham bevosita ta’sir ko‘rsatdi. Arxiv hujjatlariga ko‘ra, viloyatning yirik turistik
markazlaridan biri hisoblangan Denov sayohatlar va ekskursiyalar byurosi 1992-yilning aprel oyida
birorta ham turistik guruhni yo‘nalishga jo‘nata olmadi [4]. Bu holat sobiq sovet davridan qolgan
ekskursiya burolari modelining samarasizligini va Surxondaryo viloyatida turizmni boshgarishning
yangi institutsional hamda tashkiliy-huqugiy mexanizmlarini yaratish zarurati yetilganini
ko‘rsatuvchi muhim omil bo‘ldi.

Surxondaryo viloyatida turizmni institutsional va tashkiliy-huqugiy jihatdan gayta qurish
jarayoni boshlandi. “O‘zbekturizm” milliy kompaniyasining tashkil etilishi natijasida viloyatda
uning hududiy bo‘linmasi o‘z faoliyatini yo‘lga qo‘ydi. Istiglol dastlabki yillarida milliy-ma’naviy
gadriyatlarning tiklanishi natijasida Sho‘ro davrida cheklangan yoki e’tibordan chetda qolgan
diniy-ziyorat ob’ektlari mahalliy va xorijiy turistlar uchun asosiy ekskursiya yo‘nalishiga
aylantirilgan. Mahalliy aholi o‘rtasida viloyatdagi muqaddas qadamjolarga, xususan, Al-Hakim at-
Termiziy majmuasiga bo‘lgan qiziqish va talab keskin ortdi. Arxiv ma’lumotlariga ko‘ra, bu talabni
gondirish magsadida “O‘zbekturizm” Milliy kompaniyasi Surxondaryo hududiy bo‘limi
boshqgaruvchisi V.S. Durasovning 1993-yil 22-martdagi 40-sonli buyrug‘i bilan Al-Hakim at-
Termiziy magbarasiga haftaning har chorshanba kunlari muntazam ravishda 2 soatlik ekskursiyalar
tashkil etish yo‘lga qo‘yildi. Buyruqda ekskursiya transporti sifatida LAZ-699 avtobuslari ajratilib,
30 kishilik guruh uchun har bir kishiga 110 rubl, 40 kishilik guruh uchun esa 85 rubl migdorida
xizmat haqi belgilangan edi [5]. Mazkur holat 1990-yillar boshida Surxondaryo viloyatida rejali
igtisodiyotdan bozor munosabatlariga o‘tish davrida ichki turizm va ziyorat turizmining dastlabki
tashkiliy-igtisodiy modellari shakllanganligini ko‘rsatadi. 1993-yilning o‘rtalarida mamlakatda
kechgan giperinflatsion jarayonlar, valyuta kursining begarorligi va kommunal tariflarning oshishi
turizm xizmatlarining narx shakllanishi mexanizmlarini tezkor ravishda gayta ko‘rib chiqishni
taqozo etdi. “O‘zbekturizm” milliy kompaniyasi raisi O.Ismailovning 1993-yil 8-iyundagi 166-sonli
buyrug‘iga ko‘ra, [6] O‘zbekiston Respublikasi Prezidentining 1993-yil 28-maydagi Farmoni
hamda energiya va kommunal xizmatlar narxining Kko‘tarilishi munosabati bilan sohadagi
vagtinchalik narxlar ro‘yxati 1-iyundan e’tiboran gayta belgilandi [7].

Ushbu garorning Surxondaryo viloyatida ijro etilishi institutsional boshgaruvning operativ
xarakterga ega bo‘lganini ko‘rsatadi. Arxiv hujjatlaridan ma’lum bo‘lishicha, “O°zbekturizm”
milliy kompaniyasi Surxondaryo hududiy bo‘limi boshgaruvchisi V.S. Durasov 1993-yil 10-
iyundayoq ushbu buyrugga binoan viloyat turizm xizmatlari tariflarini moslashtirish va analogik
mahalliy buyruq ishlab chigish bo‘yicha mas’ul xodimlarga ko‘rsatma bergan [8]. Bu esa bozor
munosabatlariga o‘tish davrida Surxondaryo viloyati turizm bo‘limi iqtisodiy o‘zgarishlarga mos
ravishda moliyaviy-narx siyosati moslashtirib borilganini anglatadi.

Surxondaryo viloyatida turizmni institutsional rivojlantirishda hududiy bo‘lim tomonidan
ilgariga surilgan kompleks tashkiliy-amaliy takliflar muhim rol o‘ynaganligini ko‘rishimiz mumkin.
“O‘zbekturizm” Milliy kompaniyasi Surxondaryo hududiy bo‘limining 1993-yil 7-iyundagi 23/705-
sonli xatiga ilova gilingan takliflar dasturidan ma’lum bo‘lishicha, viloyatda turizm xizmatlari
sifatini oshirish bir nechta strategik yo‘nalishlarda amalga oshirilgan. [9]

Birinchidan, moddiy-madaniy meros ob’ektlarini turizm muomalasiga kiritish magsadida
Madaniyat vazirligi bilan hamkorlikda Fayoztepa, Qirqqgiz va Sulton Saodat kabi nodir me’moriy va
arxeologik yodgorliklarni rekonstruksiya gilish hamda ekskursiya dasturlariga kiritish belgilandi.
Ikkinchidan, logistika va transport infratuzilmasini kengaytirishga alohida e’tibor qaratildi.
Xususan, Termiz shahridan Toshkent, Olmaota va Bishkek yo‘nalishlarida avtobus gatnovlarini,
AN-24 samolyotlarida Termiz—Urganch—-Moskva va Termiz—Olmaota aviareyslarini yo‘lga qo‘yish
hamda Denov va Termiz temir yo‘l stansiyalari orqali o‘tuvchi xalqaro poyezdlarda turistlar uchun
kvotalar ajratish masalasi qo‘yildi.

Uchinchidan, soha uchun kadrlar tayyorlashning institutsional mexanizmi yaratildi.
Universitetning O‘zbek tili va adabiyoti hamda Tarix-geografiya fakultetlari talabalariga ekskursiya
metodikasini o‘rgatish va ularni ekskursiya yetakchisi (gid) sifatida amaliyotga jalb etish yo‘lga
go‘yilishi taklifi berildi. Bu chora-tadbirlar 1990-yillar boshida Surxondaryoda turizm sektorini
tarmoglararo integratsiya tamoyili asosida boshgarish shakllanganligini ko‘rishimiz mumkin.
O‘zbekiston Respublikasining 1999-yil 20-avgustda qabul gilingan 830-1-sonli “Turizm
to‘g‘risida”gi Qonuni mamlakatimizda turizm sohasidagi ilk fundamental huquqiy hujjat
hisoblanadi.[10] Ushbu qonun sohadagi sub’yektlarning yuridik magomi, turoperatorlik va
turagentlik faoliyati, litsenziyalash hamda turistlar huquglarini himoya qilishning aniq normativ-
huqugiy mexanizmlarini belgilab berdi. Surxondaryo viloyatida ham ushbu gonuniy baza asosida
2000-yillarning boshlariga kelib, turizm sohasini boshgarishning huquqgiy kafolatlari to‘liq
shakllandi va hududda xususiy turizm tadbirkorligini rivojlantirish uchun yangi bosgich boshlandi.

Xulosalar:

1992-2000-yillarda Surxondaryo viloyatida turizm sohasining shakllanishi va rivojlanishi
sobiq sovet rejalashtirish tizimidan bozor iqgtisodiyoti tamoyillariga o‘tishning mantiqiy hamda
murakkab bosgichi bo‘ldi. 1990-yillar boshida kuzatilgan umumiy moliyaviy-tashkiliy ingiroz va
hududiy burolar faoliyatidagi pasayish sohada tub institutsional islohotlarni amalga oshirishni
taqozo etdi. Arxiv materiallari tahlili ko‘rsatadiki, “O‘zbekturizm” milliy kompaniyasining hududiy
bo‘limi tashkil etilishi, litsenziyalash va sertifikatlashtirish mexanizmlarining joriy qilinishi
viloyatda turizmni boshgarishning huquqiy va tashkiliy poydevorini yaratdi.

Aynan ushbu davrda Surxondaryoning o°‘ziga xos imkoniyatlaridan kelib chiqib, Al-Hakim
at-Termiziy, Fayoztepa, Sulton Saodat kabi nodir yodgorliklar asosida ziyorat hamda ichki turizm
yo‘nalishlari yo‘lga qo‘yildi, viloyatlararo va xalqgaro transport logistikasi kengaytirildi va mahalliy
universitetlar bazasida kadrlar tayyorlash tizimi shakllantirildi. 1999-yilgi “Turizm to‘g‘risida’gi
Qonunning qabul qilinishi bilan esa viloyatda sohaning tashkiliy-huquqiy bazasi to‘liq
mustahkamlanib, turizmni mustaqil va serdaromad tarmoq sifatida rivojlantirishning bosgichma-
bosgich mexanizmi yaratildi.

